
 
 

Jutak Ippān Pejpetok Jukjukin Pād ko ilo 
Washington  

Washington State Department of Health ej Jutak ippān Pejpetok im Jipọkwe 
Jukjukin Pād ko Ad; Ej kiḷe Waween an Jelōt Enbwin im Kōḷmānlokjen ilo Ien 
Aitok 

Ilo Washington State eloñ jowi im ṃanit oktak ko, ippān an loñḷok jen 1.2 milien armej ro 
rej ḷōtak naboj in Amedka.  Elapḷok jen 30 bojjāān in ajri ro ilo Washington ewōr aer juon 
pārōn eo eaar ḷōtak ilo juon bar-lal. Eloñ baamle rej mour ilo juon ien an lapḷok dedo, 
mijak im perper, im aer ilo iien aitok elap an jelōt enbwin im bōklōkōt ko.    

"Āinwot juon opiij in ājmour an lobwilej, mejānkajjik eo ad ej pen ilo jouj, mooḷ, im 
kōjbarok ājmour eo an aolep." Washington State Secretary of Health (Secretary eo an 
Ājmour), Dennis Worsham.  

Jejeḷḷā ke lāj, lōḷñọñ, im kamijak ko ñan jab ḷoore kakien ko rej jelōt ājmour in 
kōḷmānlokjen, maroñ ñan ājmour, lōke ilo jukjukin pād, im aolepen kajoor eo an ro rej 
jerbal ñan er.  

Mejānkajjik eo ad ej ñan kōjbarok ājmour eo an aolep armej ilo Washington im kajeoñ 
tōpar jekjek ko aolep armej ewōr aer iien ñan mour ñan mour eo elap tata an ājmuur. 
Elapḷok ājmour in lobwilej meḷeḷe ej kwalok ke epāāke mijak, perper, im aer ilo ien aitok 
emaroñ lap an jelōt ājmour in kōḷmānlokjen, ājmour in enbwin, im ājmour eo ilo jukjukin 
pād. 

Jejeḷlā ke aer ilo ien aitok: 

• Ej jelōt an ajri katak, eñjake, im ājmour in kōḷṃānlokjen ilo ien-aitok.  
• Ej koorḷok kauwōtata in tarukelel, būroṃōj, im jorrāān-kakōḷḷe ko rej jelōt mour 

aolep raan. 
• Ej jelōt menono im an enbwin ṃaroñ lale jukwa ilo bōtōktōk, kalaplok kauwōtata 

in an lap aerin bōtōktōk, nañinmej in menono, im taib 2 nañinmej in toñal.  
• Ej kadikḷok an jejjet kutien an jerbal immune cell ko, eo ej kōmman bwe en pen 

lak an enbwin ire ippān nañinmej ko im emaroñ kōmman bwe en mokaj lak an 
kajoor lak nañinmej ko.  

• Emaroñ tōl armej ñan an rumij lak aer bōk ak jab bōk jipañ in ājmour, ekoba 
waween bobrae, lale nañinmej kauwōtata ko, jerbal in ājmour in kōḷmānlokjen, im 
kōjerbaḷe injuron in ājmour ko rej kōkar ñan i.  

Ñan kajjitōk bwe ren lewōj peba in ilo bar juon wāwein, kwōn kaḷḷọk 1-800-525-0127. 
Armej ro rej jarroñroñ, ren kaḷḷọk 711 (Washington Relay) ak email 
doh.information@doh.wa.gov..  

 

Washington State Department of Health (Rā eo an Ājmour) ej jutak ippān pejpetok 
jukjukin pād ko im ej jerbal ippān ro jeṃjera ilo state im jukjukin pād ñan kadiklok apañ 
ko ñan kea, kwalok meḷeḷe in ājmour ko rejiṃwe, lelok armej im baamle ko ñan jerbal in 
ājmour im jerbal in jipañ armej, im kokajoor ājmour im kōjbarok eo an aolep armej ro rej 
mour ilo Washington.   Jenij wonṃaanlok ilo ad jerbal ippān doon ñan atōrej e 
kalikjeklok ko rej likūt jōt jukjukin pād ilo elapḷok kauwōtata in jorrāān im karōk aolepen 
ājmour eo an state eo ad.  Jej juraake kalliṃur eo ad peḷaakin state ñan pejpetok jiṃwe 
ko ilo jerbal ko emōj aer karōk im kalliṃur ñan joñan eo eutiej tata ilo state: Kabna 
Ferguson ej jain Ortar in kamooḷ kalliṃur eo an Washington nan kōjbarok pejpetok 
jiṃwe ko | Kabna Bob Ferguson (Kajin Pālle wōt). 

988 Suicide & Crisis Lifeline (Wōdinikek & Jerata Lain in Jipañ) ej juon bōk jipañ eo 
ejelok wonāān im ettino ej bellok ñan jabdewōt eo ej ion jerata ilo ājmour in 
kōlṃanlokjen, abṇōṇō in kōjerbaḷe wūno ko rekajoor, ak eñjake liaajḷọl. Ej bellok ilo 
eloñḷok jen 240 kajin ko im ilo American Sign Language. Kall ak taakij 988 ak jeje 
aunḷain.  

Webjait eo ad ej juon jikin eo kwoj maroñ bōk joñan meḷeḷe eo eman ñan ājmour. Bōk 
meḷeḷe ko rekāāl ilo am ḷoore kōj ilo intonet.  

 

https://governor.wa.gov/news/2025/governor-ferguson-signs-executive-order-reaffirming-washingtons-commitment-protecting-immigrant
https://governor.wa.gov/news/2025/governor-ferguson-signs-executive-order-reaffirming-washingtons-commitment-protecting-immigrant
https://governor.wa.gov/news/2025/governor-ferguson-signs-executive-order-reaffirming-washingtons-commitment-protecting-immigrant
https://doh.wa.gov/you-and-your-family/injury-and-violence-prevention/suicide-prevention/988-suicide-crisis-lifeline
https://chat.988lifeline.org/
https://chat.988lifeline.org/
https://www.doh.wa.gov/
https://doh.wa.gov/about-us/contact-us/social-media

